七股七寶

七股的海產 真正讚
名聲響亮   通台灣
七股的七寶 真正好
食得到底 是 人呵咾
七股七寶是啥貨
我來講予你 鼻香一下

第一寶    烏魚
冬節腳的烏魚 正當時
烏魚膘  咕嚕咕嚕 軟sìm-sìm
烏魚子  逼逼波波 香貢貢
烏魚炒米粉 嗯〜我偷食五碗
你毋通講矣 毋通講

第二寶    石斑
石斑石斑 魚仔王
辦桌料理 伊上旺
欲炊欲煮 抑是さしみ（刺し身）
予你吃了會搭舌

第三寶    虱目魚
虱目矣 魚身光艷艷
無刺的魚肚 細嚇嚇
尻脊領哺得 香香香
虱目魚餅 送禮上界夯

第四寶    吳郭魚
(鄭和下南洋    吳郭魚著來台灣囉)
南洋鯉仔 愛鑽土
大隻小隻 水底宓 [image: https://s.yimg.com/lo/api/res/1.2/o0TNAMXhBULiqaEyyYdhFg--/YXBwaWQ9dHdhbnN3ZXJzO3E9ODU-/http:/140.111.1.40/sword/swordc/sc14370/c14370.jpg] [image: http://dict.variants.moe.edu.tw/sword/swordc/sc14371/c14371.jpg]
阿媽一睏掠六尾
煎的煮的炸的
攏真好配啦

第五寶    白蝦仔
青粼粼的蝦仔 活跳跳
跳上桌頂著予人食了
鎂鋅銅錳 逐項有
予你食了 袂曲痀(khiau-ku)

第六寶    蛤仔
蛤仔煮熟 著開嘴
皇帝吃了 嘛笑咪咪
阿公常咧講
蛤仔清甜海水味 海產糜是未當無伊

第七寶    蚵仔
七股蚵仔上界紅
欲講煮法幾若款
蚵仔煎 蚵仔酥 蚵嗲 蚵捲 閣有蚵仔煮麵線
老人食 會顧腦   囡仔食 頭殼會巧
阿爸食 阿母著 哈哈笑矣 哈哈笑

恁若是袂記亻因 的名

區長會講予你知影

毋是阮足愛共你涎
七股海產是真正好食
厝邊頭尾著相招伴
緊來去海鮮節食免驚矣 食免驚

